
	1.  ՀՀ հանրային ծառայությունները կարգավորող հանձնաժողով
	27.02.2023թ.

	
	N ԳԲ/34.1-Մ4-1/645-2023

	ՀՀ հանրային ծառայությունները կարգավորող հանձնաժողովը «Առևտրի և ծառայությունների մասին» օրենքում լրացում կատարելու մասին» օրենքի նախագծի վերաբերյալ առաջարկություններ և առարկություններ չունի։



	Ընդունվել է

	2. ՀՀ պետական եկամուտների կոմիտե
	27․02․2023թ.

	
	N 01/3-2/11836-2023

	«Առևտրի և ծառայությունների մասին» օրենքում լրացում կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ)  վերաբերյալ հայտնում ենք հետևյալը․
«ՀՀ արտաքին առևտրի ազգային մեկ պատուհան» հարթակում ներկայումս ներդրված «Թույլատվական փաստաթղթեր» էլեկտրոնային համակարգի (այսուհետ՝ Համակարգ) միջոցով կարող են ընդունվել հայտեր և տրամադրվել միայն արտաքին տնտեսական գործունեության շրջանակներում կիրառվող մեկանգամյա թույլատվական փաստաթղթերը, որոնք հանդիսանում են մաքսային գործառնությունների իրականացման համար անհրաժեշտ փաստաթղթեր։ 
Միաժամանակ, գլխավոր, բացառիկ լիցենզիաներ և (կամ) որևէ այլ, գործունեությունը կարգավորող (լիցենզավորող), փաստաթուղթ Համակարգի ներդրման ծավալներում նախատեսված չէ։  
Հաշվի առնելով վերոգրյալը հայտնում ենք, որ Նախագծի ընդունման պարագայում անհրաժեշտություն կառաջանա Համակարգի ընդլայնման՝ գլխավոր, բացառիկ լիցենզիաների տրամադրման գործընթացի ներդրման մասով, հակառակ պարագայում՝ անհրաժեշտ է Նախագիծը խմբագրել՝ հստակեցնելով, որ նշված կարգավորումը վերաբերում է միայն մեկանգամյա լիցենզիաների տրամադրման գործընթացին։

	[bookmark: _Hlk102036013] 3. ՀՀ առողջապահության նախարարություն
	27․02.2023թ․

	
	N ԱԱ/06/4080-2023

	Ի պատասխան Ձեր 2023 թվականի փետրվարի 17-ի թիվ 01/2708-2023 գրության, հայտնում եմ, որ Հայաստանի Հանրապետության կառավարության 2021 թվականի հունիսի 10-ի «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» N 977-Ն որոշման ընդունումը պայմանավորված է թույլատվական փաստաթղթերը բացառապես էլեկտրոնային եղանակով տրամադրելու նպատակով իրավական ակտերում փոփոխություններ իրականացնելու գործընթացն ապահովելու անհրաժեշտությամբ, որով ի թիվս այլնի նախատեսվում է լրացում կատարել Կառավարության 2011 թվականի մարտի 18-ի «Թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած` դրանց պրեկուրսորների արտադրության, արտահանման, ներմուծման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» N 281-Ն որոշման N 3 հավելվածում` նշված լիցենզիաների տրամդրումը «Մեկ պատուհան» էլեկտրոնային հարթակի միջոցով իրականացնելու նպատակով: 
Սակայն, «Թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած՝ դրանց պրեկուրսորների արտահանման, ներմուծման կամ մեծածախ առևտրի իրականացման գործունեության իրականացման» լիցենզավորման կարգը բխում է «Լիցենզավորման մասին» օրենքով սահմանված պահանջներից: 
Լիցենզիաների տրամադրման ընթացակարգը և ժամկետները բխում են «Լիցենզավորման մասին» օրենքից: Լիցենզավորման հայտը և կից փաստաթղթերը հայտատուի կողմից ներկայացվելուց հետո լիցենզիա ստանալու մասին հայտում կամ կից փաստաթղթերում ոչ էական թերությունների (վրիպակների, ոչ իրավաբանական անճշտությունների, թվաբանական սխալների և նման այլ բացթողումների) առկայության, ինչպես նաև փաստաթղթերը թերի լինելու դեպքում լիցենզավորող մարմինը դրանք հայտնաբերելու պահից 2 աշխատանքային օրվա ընթացքում հայտատուին առաջարկում է 5 աշխատանքային օրվա ընթացքում վերացնել թերությունները: Ինչից հետո լիցենզավորող մարմինը հայտը և կից փաստաթղթերը ներկայացնում է շահագրգիռ պետական մարմիններին (ՀՀ ոստիկանություն, Ազգային անվտանգության ծառայություն): Շահագրգիռ պետական մարմինները 5-օրյա ժամկետում հայտի և կից փաստաթղթերի վերաբերյալ ներկայացնում են իրենց դիրքորոշումը: «Լիցենզավորման մասին» ՀՀ օրենքի 9-րդ հոդվածի 1-ին մասի համաձայն` լիցենզավորող մարմինն իր որոշումներն ընդունում է համապատասխան հանձնաժողովի եզրակացության հիման վրա: Ուստի վերը թվարկված գործընթացներից հետո հայտը քննարկվում է լիցենզավորման հանձնաժողովի նիստին: 
Միաժամանակ տեղեկացնում եմ, որ «Լիցենզավորման մասին» օրենքի 26-րդ հոդվածի 2-րդ մասի համաձայն լիցենզիան տրվում է լիցենզիա ստանալու համար վերոնշյալ օրենքով նախատեսված բոլոր փաստաթղթերը ներկայացվելուց հետո` 23 աշխատանքային օրվա ընթացքում, եթե օրենքով այլ ժամկետ նախատեսված չէ: 
Առողջապահության նախարարության կողմից տրվող լիցենզիաները տրվում են միայն թղթային տարբերակով, քանի որ «Լիցենզավորման մասին» ՀՀ օրենքի 17-րդ հոդվածի 1-ին մասի 8-րդ կետի համաձայն` լիցենզիան պետք է բովանդակի հետևյալ վավերապայմանները (տեղեկատվությունը)` 8) լիցենզավորող մարմնի լիազորված անձի ստորագրությունը և այդ մարմնի պետական զինանշանի պատկերով կնիքի դրոշմը: Նույն հոդվածի 3-րդ մասի համաձայն` լիցենզիաների ձևերը պետք է ունենան Հայաստանի Հանրապետության կառավարության կողմից արժեթղթերի համար սահմանված պաշտպանվածության աստիճան, հանդիսանում են խիստ հաշվառման փաստաթղթեր, ունեն հաշվառման համար և սերիա: Լիցենզիաների ձևերի ձեռքբերումը, հաշվառումը և պահպանումն իրականացնում են լիցենզավորող մարմինները: 
Վերոգրյալից հետևում է, որ «Մեկ պատուհան» համակարգով սահմանված ժամկետում հայտի ուսումնասիրություն, հայտատուի կողմից թերությունների վերացում, փաստաթղթերի համաձայնեցում շահագրգիռ պետական մարմինների հետ, ինչպես նաև լիցենզավորման հանձնաժողովի նիստի իրականացում անհնարին է: 
Ուստի, հիմք ընդունելով վերոգրյալը, մշակվել, շրջանառվել, համաձայնեցվել և արդեն իսկ Կառավարություն է ներկայացվել Կառավարության 2022 թվականի հուլիսի 10-ի թիվ 977-Ն որոշման 12-րդ կետը ուժը կորցրած ճանաչելու մասին Կառավարության որոշման նախագիծ: 

	Ընդունվել է

«Լիցենզավորման մասին» օրենքը (այսուհետ՝ Օրենք)  սահմանում է լիցենզավորման ենթակա գործունեության տեսակները և կարգավորում է գործունեության լիցենզավորման հետ կապված հարաբերությունները և չի տարածվում արտաքին առևտրային նպատակով ապրանքներ արտահանելու և (կամ) ներմուծելու լիցենզիաների կամ թույլտվությունների տրամադրման ընթացակարգերի վրա։ Ոստի նշյալ Օրենքի շրջանակներում չի կարող ապահովվել թույլատվական փաստաթղթերի տրամադրման գործընթացը՝ «Թույլատվական փաստաթղթեր (sw.gov.am)» համակարգի կիրառմամբ՝ հաշվի առնելով Օրենքի կարգավորման շրջանակները։
Հարկ է նշել, որ Եվրասիական տնտեսական միության մաքսային տարածքում սահմանափակման ենթակա ապրանքների ցանկերը, ինչպես նաև ներմուծման և արտահանման  թույլատվական կարգերը սահմանված են      2015 թ․ ապրիլի 21-ի ԵՏՀ Կոլեգիայի N 30 որոշմամբ։ 
Հաշվի առնելով վերոգրյալը, սույն նախագծով ՀՀ կառավարությանը վերապահվում է իրավասություն՝ սահմանելու այն դեպքերը, երբ վերոնշյալ N 30 որոշման մեջ ներառված ապրանքների ներմուծման և արտահանման  մասով տրամադրվող թույլատվական փաստաթղթերը կներկայացվեն էլեկտրոնային եղանակով «Թույլատվական փաստաթղթեր (sw.gov.am)» համակարգի կիրառմամբ։ 







	[bookmark: _Hlk128559074] 4. ՀՀ շրջակա միջավայրի նախարարություն
	24․02.2023թ․

	
	N 1/01.4/2513-2023

	 Ի պատասխան Ձեր 2023 թվականի փետրվարի 17-ի N01/2708 գրության` հայտնում եմ, որ շրջակա միջավայրի նախարարությունը «Առևտրի և ծառայությունների մասին» օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ առաջարկություններ և դիտողություններ չունի:

	Ընդունվել է


	[bookmark: _Hlk129688210] 4. ՀՀ միջուկային անվտանգության  կարգավորման    կոմիտե 
  
	22․02.2023թ․

	
	N 01/610/261-2023

	«Առևտրի և ծառայությունների մասին» օրենքում լրացում կատարելու մասին» օրենքի նախագծով առաջարկվող լրացման կարգավորումը նախատեսված է «Առևտրի և ծառայությունների մասին»  օրենքի  2․1 հոդվածի 4-րդ մասում, համաձայն որի արտաքին առևտրային նպատակով ապրանքներ արտահանելու և(կամ) ներմուծելու լիցենզիաների, թույլտվությունների և հավաստագրերի տրամադրման կարգն ու պայմանները սահմանելու լիազորությունը վերապահվել է Հայաստանի Հանրապետության կառավարությանը։ Կառավարությունն արդեն իսկ իրացրել է  լիազորող նորմը, կառավարության համապատասխան որոշումներով (10․06․2021թ. N 977-Ն, 05․01․2023թ․ N 15-Ն) ամրագրելով օրենքի լրացման նախագծով առաջարկվող կարգավորումը։
	Չի ընդունվել

Հաշվի առնելով, որ էլեկտրոնային եղանակով թույլատվական փաստաթղթերի տրամադրումը ենթադրում է ավելի խիստ՝ սահմանափակող նորմ, ուստի անհրաժեշտություն է առաջանում ՀՀ կառավարությանը օրենքով  վերապահել իրավունք նշված նորմը սահմանելու համար։

	[bookmark: _Hlk132034317] 5. ՀՀ ֆինանսների նախարարություն
  
	02․03.2023թ․

	
	N 01/11-4/3605-2023

	   ՀՀ ֆինանսների նախարարությունն ուսումնասիրել է «Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» օրենքի նախագիծը և հայտնում է, որ դիտողություններ և առաջարկություններ չունի։
	Ընդունվել է


	[bookmark: _Hlk137128409] 6. ՀՀ արդարադատության նախարարություն
  
	06․04.2023թ․

	
	N 27.4/17002-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Առևտրի և ծառայությունների մասին» օրենքում լրացում կատարելու մասին Հայաստանի Հանրապետության օրենքի նախագծի վերաբերյալ

	«Առևտրի և ծառայությունների մասին» օրենքում լրացում կատարելու մասին Հայաստանի Հանրապետության օրենքի նախագծի վերաբերյալ հայտնում ենք հետևյալը.
	Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջները, ըստ որի՝ «Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:»՝ Նախագծի 1-ին հոդվածում «կետով» բառը անհրաժեշտ է փոխարինել «մասով» բառով:


	






Ընդունվել է


	 7. ՀՀ վարչապետի աշխատակազմի ֆինանսատնտեսագիտական վարչություն  
	30․05.2023թ․

	
	N 02/16.11/18134-2023

	

Նախագծի վերաբերյալ հայտնում ենք հետևյալը՝
1.   Հիմնավորման մեջ հղում է կատարվում «Լիցենզավորման մասին» օրենքում կատարված համապատասխան փոփոխություններին, միաժամանակ նշվում է Էկոնոմիկայի նախարարության կողմից նշված օրենքի նախագծի շրջանառման պատմության մասին: Նշվում է նաև, որ՝ ««Լիցենզավորման մասին» օրենքը սահմանում է լիցենզավորման ենթակա գործունեության տեսակները և կարգավորում է գործունեության լիցենզավորման հետ կապված հարաբերությունները և չի տարածվում արտաքին առևտրային նպատակով ապրանքներ արտահանելու և (կամ) ներմուծելու լիցենզիաների կամ թույլտվությունների տրամադրման ընթացակարգերի վրա։ Հաշվի առնելով վերոգրյալը, ինչպես նաև Նախագծի քննարկման ժամանակ շահագրգիռ պետական մարմինների կողմից տրված առաջարկությունները, շրջանառվող Նախագծով նախատեսված կարգավորումները չեն կարող ապահովել թույլատվական փաստաթղթերի տրամադրման գործընթացը՝ «Թույլատվական փաստաթղթեր (sw.gov.am)» համակարգի կիրառմամբ։ Ելնելով վերոգրյալից, հարցի կարգավորման նպատակով՝  անհրաժեշտ է լրացում կատարել «Առևտրի և ծառայությունների մասին» ՀՕ-134-Ն օրենքի  2․1 հոդվածում, որի արդյունքում՝ արտաքին առևտրի ոլորտում սահմանափակումների ենթակա ապրանքներ արտահանելու և (կամ) ներմուծելու համար Հայաստանի Հանրապետության կառավարության սահմանած լիազոր մարմնի կողմից լիցենզիաների կամ թույլտվությունների կամ հավաստագրերի տրամադրումը կիրականացվի արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգի միջոցով»։
    Հաշվի առնելով նախագծի վերաբերյալ ներկայացված հիմնավորումները՝  հայտնում ենք, որ ՀՀ կառավարության 2021 թվականի հունիսի 10-ի թիվ 977-Ն որոշմամբ փոփոխություններ են իրականացվել ՀՀ կառավարության մի շարք որոշումներում՝ հնարավորություն տալով տնտեսվարող սուբյեկտներին և համապատասխան մարմիններին արտաքին առևտրային գործունեության ընթացքում փաստաթղթերի տրամադրման գործընթացն իրականացնել նաև «Թույլատվական փաստաթղթեր (sw.gov.am)» համակարգի  միջոցով: Միաժամանակ նկատի ունենալով նաև ՀՀ վարչապետի 2019 թվականի հոկտեմբերի 4-ի թիվ 1408-Լ որոշումը և ՀՀ վարչապետի 03.08.2022 թվականի թիվ 02/16.11/25429-2022 հանձնարարականը՝ շահագրգիր մարմինների կողմից մշակվել և ՀՀ կառավարության հաստատմանն են ներկայացվել համապատասխան փաստաթղթերը բացառապես էլեկտրոնային եղանակով իրականացնելու  գործընթացն ապահովող իրավական ակտերի նախագծեր (այդ թվում՝ Էկոնոմիկայի նախարարության կողմից): Հաշվի առնելով վերոնշյալը՝ առաջարկվում է հստակեցնել ներկա /հնարավոր/ խնդիրները  և օրենքի ընդունմամբ կանխատեսվող լուծումները, այդ թվում՝ տարանջատելով այն թույլատվական փաստաթղթերի և ենթաօրենսդրական ակտերի շրջանակը, որոնք պետք է բխեն սույն օրենքից և որոնցում համապատասխան փոփոխությունների իրականացումը բխում է նշված օրենքի ընդունումից (միայն):

	





Ընդունվել է




